
Sizin hər biriniz başçısınız və hamınız öz əlinizin
altında olanlara cavabdehsiniz

Abdullah ibn Ömərdən (Allah onların hər ikisindən razı olsun) rəvayət edilir ki, Allah
Rəsulu (Allahın salavatı və salamı onun üzərinə olsun) belə dedi: "Sizin hər biriniz

başçısınız və hamınız öz əlinizin altında olanlara cavabdehsiniz. İnsanların üzərində olan
əmir başçıdır və onlardan sorumludur, kişi isə ailəsi üzərində başçıdır və onlara

cavabdehdir. Qadın ərinin evi və uşaqları üzərində başçıdır və onlara cavabdehdir və
nökər ağasının malında başçıdır və o, buna cavabdehdir. Həqiqətən, sizin hər biriniz

başçısınız və hər biriniz əlinizin altında olanlara cavabdehsiniz."
[Səhih] [Müttəfəqun aleyhi(əl-Buxari və Musliminsəhih gördüyü hədislər)]

Peyğəmbər (Allahın salavatı və salamı onun üzərinə olsun) xəbər verir ki, cəmiyyətdəki hər
bir müsəlmanın diqqət etməli və daşımalı olduğu bir məsuliyyəti vardır. İmam və əmir Allahın
ona  əmanət  etdiyi  şeylərin  mühafizəçisidir.  Onların  qanunlarını  qorumalı,  onları  zülm
edənlərdən qorumalı, onların düşmənləri ilə vuruşmalı və onların haqqlarını zay etməməlidir.
Kişi  öz  ailəsinin  maddi  ehtiyacını  təmin  etmək,  onlarla  gözəl  rəftar  etmək,  onları
maarifləndirmək  və  tərbiyə  etmək  vəzifəsini  daşıyır.  Qadın  ərinin  evində  ev  işlərini  gözəl
şəkildə idarə etmək və övladların tərbiyəsi ilə məşğuldur və buna görə də cavabdehdir. Sahib
olunan xidmətçi və muzdlu, əlində olan ağasının malını qoruyub saxlamaqla, ona xidmət
etməklə məsuldur və o, buna görə cavabdehdir. Hər bir kəs özünə tapşırılan şeyin başçısıdır
və hər kəs öz rəiyyətinə cavabdehdir.

